
Domine, in virtute tua laetabitur iustus
et super salutare tuum exsultabit vehementer.

Desiderium cordis eius tribuisti ei

et voluntatem labiorum eius non denegasti.

Quoniam praevenisti eum in benedictionibus dulcédinis;

posuisti in capite eius coronam de auro purissimo.

Vitam pétiit a te, et tribuisti ei

longitudinem dierum in saeculum et in saeculum saeculi.

Quoniam pones eum benedictionem in saeculum saeculi,

laetificabis eum in gaudio ante vultum tuum.

Exaltare, Domine, in virtute tua;

cantabimus et psallemus virtutes tuas.



